
ᑕᑯᒥᓇᕐᑐᓂᒃ ᓴᓇᓐᖑᐊᓃᑦ – ᓱᓇᓱᐊᕐᓂᐅᒋᐊᓖᑦ ᓇᓗᓀᕐᑕᐅᓂᖏᑦ – 
ᐳᒃᑭᓂᕐᓴᒥ ᐃᓕᓐᓂᐊᑏᑦ
*ᐃᓘᓐᓇᖓᓂᒃ ᑕᑯᒋᐊᕈᒪᒍᕕᑦ ᓱᓇᓱᐊᕐᓂᒥᒃ ᐅᖄᔭᐅᔪᒥᒃ ᐱᓇᓱᐊᕐᑕᐅᔪᓂ ᐃᓕᓐᓂᐊᓂᓕᕆᔩᑦ ᓱᖃᑦᓯᑎᑦᓯᔩᓪᓗ ᑎᒥᒧᓪᓗ ᐱᓕᐅᑦᔨᓂᕐᒧᑦ ᑐᕐᖃᑕᕐᕕᖓᓄᑦ, ᖃᐅᔨᒋᐊᕐᕕᖃᕐᓗᑎᑦ 
ᐊᓪᓚᖁᑎᒥᒃ ᐊᑎᓕᒻᒥᒃ « ᐃᓘᓐᓈᓄᐊᖓᔪᖅ ᐋᕐᕿᓱᕐᓯᒪᓂᖅ ».

- ᐊᑐᐃᓐᓇᕈᕐᑎᕆᓂᖅ ᑐᓱᓵᕆᓂᕐᓗ (ᐱᒋᐊᕐᑎᑕᐅᓂᖓ)

  1. ᓯᕗᓪᓕᐹᕐᓯᐅᑎᒃ ᐅᖃᖃᑎᒌᓐᓂᖅ ᐃᓄᐃᑦ ᓄᓇᕕᒻᒥᐅᑦ ᓴᓇᓐᖑᐊᒐᖏᑦᑕ ᒥᑦᓵᓄᑦ
  ᓯᕕᑐᓂᖓ: ᐃᒻᒪᖄ 10-ᒥᓂᑦᔅ-ᒥᑦ 20-ᒥᓂᑦᔅ-ᒧᑦ

ᓯᕗᓪᓕᖅ ᐱᓇᓱᐊᕐᓂᖅ: ᐃᓄᑐᐃᓐᓇᓄᑦ ᐃᓕᓐᓂᐊᑐᓄᑦ:
ᓯᕗᓪᓕᐹᒥ, ᐊᐱᕆᓗᑎᑦ ᐃᓕᓐᓂᐊᑎᓂᒃ ᖃᓄᖅ ᓇᒻᒥᓂᖅ ᐱᑐᑦᓯᒪᒻᒪ¯ᑕ ᐃᓄᐃᑦ ᓴᓇᓐᖑᐊᒐᖏᓐᓄᑦ. ᓴᓇᓐᖑᐊᓯᒪᓕᕇᕐᑐᑦ? ᐃᓚᓪᓗᑐᖏᑦ 
ᓇᓪᓕᑐᐃᓐᓇᖏᑦ ᓴᓇᓐᖑᐊᑎᐅᕙᑦ? ᐃᓕᓐᓂᐊᑏᑦ ᓇᒻᒥᓂᖅ ᓴᓇᓐᖑᐊᑎᓐᖑᕈᒪᒐᔭᓐᖑᐊᐸᑦ? ᖃᐅᔨᒪᔮᖃᕐᖄᑦ ᓴᓇᓐᖑᐊᑎᓂᒃ ᐊᒻᒪᓗ 
ᖃᓄᐃᓕᖓᓗᐊᓐᖑᐊᑐᓂᒃ ᓴᓇᓐᖑᐊᖃᑦᑕᕈᒪᒐᔭᓐᖑᐊᖃᑦ? ᐃᓕᓐᓂᐊᑏᑦ ᑭᐅᒍᑎᕕᓂᖏᑦ ᖃᓄᓪᓗᐊᑎᒋᓗ ᐃᓕᑦᓯᓯᒪᓕᕐᓂᖏᑦ ᑕᑯᓐᓇᓗᒋᑦ, 
ᑐᑭᑖᕐᓗᑎᑦ ᐁᑦᑐᑕᐅᒋᐊᖃᕐᒪ¯ᑕ ᐃᓓᓐᓇᖏᓐᓂᒃ ᖃᐅᔨᒪᔭᐅᒋᐊᖃᓕᕐᑐᓂᒃ ᓴᕐᕿᑎᑕᐅᓯᒪᔪᓂᒃ ᐊᓪᓚᖁᑎᒥ ᐊᑎᓕᒻᒥᒃ ᐆᒥᖓ: 
2_sculpture_summary.

ᓯᕗᓪᓕᖅ ᐱᓇᓱᐊᕐᓂᖅ: ᐃᓄᑐᐃᓐᓇᐅᖏᑦᑐᓄᑦ ᐃᓕᓐᓂᐊᑐᓄᑦ:
ᓯᕗᓪᓕᐹᒥ, ᐊᐱᕆᓗᑎᑦ ᐃᓕᓐᓂᐊᑎᓂᒃ ᑐᓴᐅᒪᒻᒪ¯ᑕ ᐃᓄᐃᑦ ᓴᓇᓐᖑᐊᒐᖏᑦᑕ ᒥᑦᓵᓄᐊᖓᔪᓂᒃ. ᑕᑯᓯᒪᓕᕇᕐᖄᑦ ᓴᓇᓐᖑᐊᓯᒪᔪᓪᓗᑐᕐᓂᒃ 
(ᖁᓯᐱᔭᕕᓂᕐᓂᓘᓐᓃᑦ)? ᐃᓕᓐᓂᐊᑏᑦ ᖃᓄᓪᓗᐊᑎᒋᒃ ᐃᓕᑦᓯᓯᒪᓕᕐᓂᖏᑦ ᑕᑯᓐᓇᓗᒋᑦ, ᐁᑦᑐᓗᒋᑦ ᐃᓓᓐᓇᖏᓐᓂᒃ ᖃᐅᔨᒪᔭᐅᒋᐊᖃᓕᕐᑐᓂᒃ 
ᐱᑦᔪᑎᖃᕐᓱᑎᒃ ᐃᓄᐃᑦ ᓄᓇᕕᒻᒥᐅᑦ ᓴᓇᓐᖑᐊᒐᖏᓐᓂᒃ. 2_sculpture_summary.

ᑐᖓᓕᐊ ᐱᓇᓱᐊᕐᓂᖅ: ᐃᓕᓐᓂᐊᑐᓕᒫᓄᑦ:
ᐃᓕᓐᓂᐊᑏᑦ ᑕᑯᑎᓗᒋᑦ ᐃᑭᑦᑐᑦ ᓴᓇᓐᖑᐊᓯᒪᔪᑦ ᐊᑦᔨᖑᐊᖏᓐᓂᒃ ᓴᓇᓐᖑᐊᑕᕕᓂᕐᓂᒃ ᓄᓇᕕᒻᒥᐅᓄᑦ ᓴᓇᓐᖑᐊᑎᓄᑦ. (ᓇᒻᒥᓂᖃᕈᕕᑦ 
ᓴᓇᓐᖑᐊᓯᒪᔪᒥᒃ, ᐃᓕᓐᓂᐊᑏᑦ ᑖᑦᓱᒥᖓ ᑕᑯᑎᒍᓐᓇᑕᑎᑦ.) ᐃᓕᓐᓂᐊᑏᑦ ᓀᓈᕐᓯᒪᔪᒥᒃ ᖃᐅᔨᑎᓗᒋᑦ, ᐃᓕᑦᓯᓯᒪᓕᕐᑕᖏᓐᓄᑦ ᐃᓕᖓᔪᓂᒃ, 
ᐊᑦᔨᒌᑦᔭᖏᑦᑐᓂᒃ ᐅᔭᕋᖃᕐᒪᑦ ᑯᐯᒃ ᑕᕐᕋᖓᓂ ᐊᒻᒪᓗ ᖃᓄᖅ ᐊᑦᔨᒌᓐᖏᑐᕐᑎᒍᑦ ᓴᓇᓐᖑᐊᑕᐅᒍᓐᓇᒪ¯ᑕ ᑖᒃᑯᐊ ᐅᔭᕃᑦ (ᐱᐅᓯᑐᖃᕐᑎᒍᑦ 
ᖃᒻᒥᓂᑕᐅᓂᕐᓴᑎᒍᓪᓘᓃᑦ).
ᐱᑐᓪᓗᑎᑦ ᓴᓇᓐᖑᐊᓯᒪᔪᓄᑦ

ᐃᓕᓐᓂᐊᑏᑦ ᕿᒥᕐᕈᖁᔭᐅᔪᑦ ᓇᓪᓕᑳᕐᑕᐅᓂᕆᓲᖏᓐᓂᒃ ᓴᓇᓐᖑᐊᑕᐅᓚᖓᔪᑦ ᖃᓄᐃᓘᕋᓱᐊᓚᖓᒻᒪ¯ᑕ, ᐃᓚᐅᑎᓪᓗᒋᑦ ᖃᓄᓪᓗᑯᒃ 
ᓴᓇᓐᖑᐊᓯᒪᒐᔭᕐᒪ¯ᑕ, ᐊᑦᔨᒌᓐᖏᓂᖏᑦ ᐊᑦᔨᒌᒐᓛᓐᓂᖏᓪᓗ ᓴᓇᓐᖑᐊᓯᒪᔪᑦ. ᐅᖃᖃᑎᒌᖁᔭᐅᔪᑦ ᖃᓄᖅ ᑕᑯᓐᓇᒪ¯ᒻᒥᒃ ᓴᓇᓐᖑᐊᓯᒪᔪᑦ ᒥᑦᓵᓄᑦ 
ᖃᕿᐊᕐᓯᓂᖃᕐᓗᑎᓗ (ᒪᓕᓪᓗᑎᒃ ᐃᓕᑦᓯᓯᒪᓂᕆᓕᕐᑕᒥᓐᓂᒃ).

  2. ᐆᑦᑐᕋᐅᑏᑦ ᑕᑯᔭᐅᑎᑕᐅᓂᖏᑦ
  ᓯᕕᑐᓂᖓ: 5-ᒥᓂᑦᔅ-ᒥᑦ 10-ᒥᓂᑦᔅ-ᒧᑦ

ᑕᑯᑎᑦᓯᓗᑎᑦ ᐃᑭᑦᑐᓂᒃ ᐱᔭᕇᕐᓯᒪᑦᓱᑎᒃ ᓴᓇᓐᖑᐊᓯᒪᔪᓂᒃ ᓇᓪᓕᑳᖁᓪᓗᒋᓪᓗ ᐃᓕᓐᓂᐊᑏᑦ ᓴᓇᓐᖑᐊᒍᒪᔭᖏᑦᑕ ᒥᑦᓵᓄᑦ. (ᐃᑲᔪᕐᓯᔭᐅᓂᐊᕋᕕᑦ 
ᓴᓇᓐᖑᐊᒍᒪᔭᕐᐱᑦ ᒥᑦᓵᓄᑦ, ᖃᐅᔨᒋᐊᕐᕕᖃᕐᓗᑎᑦ ᐊᓪᓚᖁᑎᒥᒃ ᐊᑎᓕᒻᒥᒃ ᐆᒥᖓ: 4_creation_steps_elementary.)

- ᓴᓇᓐᖑᐊᓂᓪᓗᑐᖅ (ᐱᕙᓪᓕᐊᓂᖅ, ᐃᓂᕐᓯᕙᓪᓕᐊᓂᕐᓗ)

  1. ᓴᓇᓐᖑᐊᓂᓪᓗᑐᖅ
  ᓯᕕᑐᓂᖓ: ᐊᑦᔨᒌᓐᖏᑑᑐᐃᓐᓇᕆᐊᓖᑦ ᒪᓕᓪᓗᑎᒃ ᐃᓕᓐᓂᐊᑏᑦ ᐊᕐᕌᒍᖏᓐᓂᒃ ᐊᒻᒪᓗ ᓴᓇᓐᖑᐊᑕᐅᓚᖓᔪᓂᒃ (ᐸᓛᔅᑕᓰᖅ ᐅᕝᕙᓘᓐᓃᑦ ᒪᕐᕋᓴᔭᖅ ᐃᒪᕐᒥᒃ ᐅᐊᕈᑦᓯᔭᐅᓲᖅ) /  
  ᐃᓕᓐᓂᐊᑎᑦᓯᔨᐅᑉ ᐃᓱᒣᓐᓇᕿᐅᑎᖓ.

ᐃᓕᓐᓂᐊᑏᑦ ᑐᑭᓯᑎᑦᓯᐊᓗᒋᑦ ᓴᓇᓐᖑᐊᒍᓯᐅᒋᐊᓖᑦ ᒥᑦᓵᓄᑦ. (ᐱᓇᓱᐊᕐᓂᐅᒋᐊᓕᓕᒫᑦ ᑕᑯᑦᓴᐅᑎᑕᐅᔪᑦ ᐊᓪᓚᖁᑎᒥ ᐅᕙᓂ: 4_creation_steps_
elementary.)



ᐃᓕᓐᓂᐊᑏᑦ ᐃᓕᑦᑎᓗᑎᒃ ᐸᓛᔅᑕᓰᒥᒃ ᐅᕝᕙᓘᓐᓃᑦ ᒪᕐᕋᓴᔭᕐᒥᒃ ᐃᒪᕐᒥᒃ ᐅᐊᕈᑦᓯᔭᐅᓲᒥᒃ (ᐃᓕᑦᓯᓯᒪᓂᖏᑦ ᒪᓪᓗᓕᒋᑦ) ᐃᓂᕐᓯᓂᐊᕈᑎᒃ 
ᐆᒪᔪᓐᖑᐊᒥᒃ ᓱᓇᓐᖑᐊᒥᓪᓘᓃᑦ ᐃᓄᑐᐃᓐᓇᐅᑉ ᓴᓇᓐᖑᐊᒍᓯᖓᑎᒍᑦ. 

  2. ᐃᒻᒥᒎᕐᑎᑐᒥᒃ ᐅᓂᒃᑳᓕᐅᕐᓂᖅ
  ᓯᕕᑐᓂᖓ: 15-ᒥᓂᑦᔅ-ᒥᑦ 45-ᒥᓂᑦᔅ-ᒧᑦ (ᒪᓕᓪᓗᑎᒃ ᐃᓕᓐᓂᐊᑏᑦ ᐃᓕᓐᓂᐊᕕᒻᒦᑐᑦ ᐅᓄᕐᓂᖏᓐᓂᒃ ᐃᓕᑦᓯᓯᒪᓂᖏᓐᓂᓗ). 

ᓴᓇᓐᖑᐊᑕᕕᓂᑎᑦ ᐊᒥᓱᒐᓛᓪᓘᓃᑦ ᓴᓇᓐᖑᐊᑕᕕᓂᑎᑦ ᓵᕌᓘᑉ ᖄᖓᓅᕐᓗᒋᑦ ᐃᓕᓐᓂᐊᑏᑦ ᓯᕗᕋᖓᓂ, ᑌᒪ ᓴᓇᓐᖑᐊᑕᕕᓃᑦ 
ᐅᓂᒃᑳᓂᐊᓕᕋᕕᐅᒃ. (ᐆᑦᑑᑎᒋᓗᒍ: ᑌᑦᓱᒪᓂᒎᖅ, ᒪᙯᑦᑎᖃᓚᐅᕐᓯᒪᕗᖅ…). ᑌᒪ ᐃᓕᓐᓂᐊᑏᑦ ᐊᑎᖏᑦ ᐊᓪᓚᓗᒋᑦ ᙯᕐᖁᖃᑦᑕᓂᐊᓕᕋᕕᒃᑭᑦ 
ᐊᑕᐅᓯᐅᓈᕐᑎᑎᓪᓗᒋᑦ, ᐅᓂᒃᑳᒋᐊᓯᔭᕕᓂᕐᓂᐅᕕᑦ ᑲᔪᓯᑎᓪᓗᒋᑦ.
(ᐅᓐᓂᑑᑎᒃ: ᐊᓪᓚᓗᑎᑦ ᐃᒻᒥᒎᕐᑎᑐᓄᑦ ᐅᓂᒃᑳᓕᐊᕕᓂᕐᒥᒃ).   

- ᕿᒥᕐᕈᒋᐊᑦᓯᐊᓂᖅ ᓴᓇᓐᖑᐊᑕᕕᓂᕐᓂᒃ (ᐊᕕᑦᑐᓯᒪᔪᓂ)

  1. ᑐᑭᓯᖃᑦᑕᐅᑎᓃᑦ ᐅᖃᖃᑎᒌᓐᓃᓗ ᐱᓇᓱᐊᕐᓂᕕᓂᐅᑉ ᒥᑦᓵᓄᐊᖓᔪᓂᒃ 
  ᓯᕕᑐᓂᖓ: 15-ᒥᓂᑦᔅ-ᒥᑦ 45-ᒥᓂᑦᔅ-ᒧᑦ (ᒪᓕᓪᓗᑎᒃ ᐃᓕᓐᓂᐊᑏᑦ ᐃᓕᓐᓂᐊᕕᒻᒦᑐᑦ ᐅᓄᕐᓂᖏᓐᓂᒃ ᐃᓕᑦᓯᓯᒪᓂᖏᓐᓂᓗ).

ᒋᐊᖃᕐᑐᕆᑐᐊᕈᕕᑦ, ᐊᑐᐊᕆᐊᓪᓚᓗᒍ ᐅᓂᒃᑲᐅᓯᓕᒫᖅ ᐃᓕᓐᓂᐊᑎᓄᑦ. ᐊᑐᓂᑦ ᐃᓕᓐᓂᐊᑎ ᐅᖃᐅᓯᑦᓴᒥᓂᒃ ᐅᖄᓗᓂ ᓴᓇᓐᖑᐊᑕᕕᓂᕐᒥᑕ 
ᒥᑦᓵᓄᑦ (ᓇᓪᓕᐊ ᐱᑦᓯᐊᓂᕐᓴᐅᓂᕐᖃᑦ, ᓇᓪᓕᐊᓗ ᐱᑦᓯᐊᖏᓐᓂᓴᐅᑦᓱᑎᒃ, ᓇᓪᓕᖏᓐᓂᒃ ᓴᓇᓐᖑᐊᒍᓯᕐᓂᒃ ᐊᑑᑎᔭᐅᔪᕕᓂᕐᓂᓗ ᐱᔭᕆᐊᑦᑐᓴᓐᓂᖃ 
ᐱᔭᕆᐊᑭᑦᓴᓱᓂᓘᓐᓃᑦ, ᐱᔭᕇᕐᓯᒪᔪᖅ ᓴᓇᓐᖑᐊᓯᒪᔪᖅ ᐊᑦᔨᒐᓛᒍᕙ, ᖃᓄᑐᐃᓐᓇᖅ, ᐃᓄᑐᐃᓐᓇᐅᑉ ᓴᓇᓐᖑᐊᑕᕕᓂᖓᓄᑦ, ᐊᓯᖏᓪᓗ.) 
ᐃᓕᓐᓂᐊᑎ ᑕᑯᑦᓴᐅᑎᑦᓯᓗᓂ ᐅᐱᒍᓱᓐᓂᕕᓂᕐᒥᓂᒃ ᐃᒻᒥᒎᕐᑎᓱᓂ ᐅᓂᒃᑳᓕᐊᕕᓂᕐᒥᒃ ᐃᓕᓐᓂᐊᑐᓄᑦ (ᓇᓪᓕᐊᓂᒃ ᐅᓂᒃᑳᑕᐅᔪᓂᒃ 
ᐱᐅᑦᓴᓂᕐᓴᐅᓂᕐᖃ, ᑕᒪᑦᓱᒥᖓ ᐱᓇᓱᐊᕆᐊᒥᒃ ᐊᓕᐊᓐᓂᖃ, ᐊᓯᖏᓪᓗ). ᒪᓕᑦᓯᐊᓂᐊᕋᑦᑕ ᐃᓄᑐᐃᓐᓀᑦ ᐃᓗᕐᕈᓯᖓᑎᒎᑦᓯᐊᑐᒥᒃ, ᐅᓐᓂᑑᑎᖃᕐᑐᒍᑦ 
ᓄᓪᓚᖓᑦᓯᐊᑐᒥᒃ ᐅᖃᖃᑎᒌᓐᓂᑯᓪᓗ ᐃᒻᒥᓂᒃ ᓇᐅᑦᓯᑐᕐᓂᒥᒃ, ᐊᓪᓚᓯᒪᔫᓐᖏ¯ᕐᑎᓗᒋᑦ. (ᐃᓱᒪᒥᐅᑕᙯᓐᓇᕆᐊᖃᕐᑐᒍᑦ, ᐱᐅᓯᑐᖃᕐᑎᒍᑦ, 
ᐃᓄᑐᐃᓐᓀᑦ ᐃᓅᖃᑎᒌᑦᓱᑎᒃ ᐅᖃᐅᓯᑎᒎᕙᓪᓗᓲᕕᓂᐅᒻᒪᑕ).

  2. ᖃᐅᔨᓴᕐᓂᖅ ᑕᑯᑦᓴᐅᑎᑦᓯᓂᕐᓗ ᓴᓇᓐᖑᐊᑕᐅᔪᕕᓂᕐᓂᒃ 

ᑲᔪᓯᓗᑎᑦ ᖃᐅᔨᓴᕐᓂᒥᒃ ᐱᓇᓱᐊᕐᓂᐅᒍᓐᓇᑐᓂᒃ ᐅᖃᕐᑕᐅᒪᔪᓂᒃ ᐊᓪᓚᖁᑎᒥ ᐅᕙᓂ:  1_general_structure_elementary ᐅᕝᕙᓘᓐᓃᑦ 
ᐊᑐᕐᓗᑎᑦ ᐃᒻᒥᓂᒃ ᖃᐅᔨᓴᕈᑎᕕᓂᕐᓂᐅᕕᑦ ᑐᓐᖓᕕᖃᕐᓱᑎᒃ ᑐᕌᕐᓂᕆᒐᓱᐊᕐᑕᖏᓐᓂᒃ ᓄᓇᒻᒪᕆᖁᑎᑉᐱᑦ ᐱᓇᓱᐊᕐᑕᖓᓄᑦ. ᒋᐊᖃᑐᐊᕈᕕᑦ, 
ᖃᐅᔨᒋᐊᕐᕕᖃᕈᓐᓇᑐᑎᑦ ᐊᓪᓚᖁᑎᒥᒃ ᐆᒥᖓ ᐊᑎᓕᒻᒥᒃ:  5_evaluation_grid_elementary. 

ᑭᖑᓪᓕᐹᒥ, ᓴᓇᓐᖑᐊᓯᒪᔪᑦ ᑕᑯᑦᓴᐅᑎᑕᐅᔪᑦ ᐃᓕᓐᓂᐊᑏᑦ ᐃᓕᓐᓂᐊᕕᓪᓗᑐᖓᓐᓂ ᐅᕝᕙᓘᓐᓃᑦ ᐃᓕᓐᓂᐊᕕᐅᑉ ᐃᓗᐊᓂ ᑕᑯᑦᓴᐅᑎᑦᓯᕕᒻᒥ.


